
பிடித்துக் கொண்டு இப்போதும் ஆண்டுகொண்டிருக்கி றார்களா எனச் சிந்தித்துப் பார்க்க வேண்டும். உலக நிலையாமையை உணர்ந்து, பரந்த மனப்பான்மையுடன் ஒன்றி வாழ வேண்டும். போரின் கொடிய விளைவுகட்கு அஞ்சி, மற உணர்வை விட்டு அற உணர்வைக் கடைப் பிடிக்க வேண்டும். இன்ன பிற வழி முறைகளால் உலகில் போர் நிகழாதவாறு தடுக்க முடியும்.

விளையாட்டுப்பந்தயப் போட்டிகளையும் யான் வெறுக் கிறேன். இஃதும் போர் ஊக்கத்தைத் தூண்டக் கூடும். ஒரு குழுவில் பலர் கூடி விளையாடுவதால் நான் என்ற குறுகிய மனப்பான்மை நீங்கி நாம் என்ற பரந்த மனப் பான்மை வளரும் என்பதாக ஒரு கருத்துச் சொல்லப்படு கிறது. ஒரளவு உண்மை தான் இது. ஆனால் இந்தவிளை யாட்டுஒரு நாட்டு மக்களுக்குள் நடைபெறுவதோடு நின்று விட வேண்டும், வெற்றிபெற்றவருக்குப் பரிசு கொடுக்கும் முறையும் அகற்றப்பட வேண்டும். இந்தப் பரிசு முறையால் ஒருவருக்கு ஒருவரிடையே காழ்ப்பு உணர்ச்சி ஏற்படலாம். இவ்வாறு ஒரு நாட்டினர்க் குள்ளேயே காழ்ப்பு உணர்ச்சி ஏற்படக் கூடும் எனில், பந்தயப் போட்டிப் பரிசுக்காகப் பல நாட்டினர்விளையாடும்போது மிக்க காழ்ப்பு உணர்வு, ஒரு நாட்டினருக்கும் இன்னொரு நாட்டினருக்கும் இடை யே தோன்றும்அல்லவா? இது நடைமுறையில் இருந்து வரு கிறது. விளையாடிக் கொண்டிருக்கும் இரு நாட்டு வீரர்கள் ஒருபுறம் இருக்க, அந்த இரு நாட்டு மக்களும், போட்டி முடிவைத் தெரிந்து கொள்வதில் காட்டும் பரபரப்பும், முடிவு தெரிந்த பின், தோற்ற நாட்டு மக்கள் காட்டும் தாழ்வுஉணர்வும் சொல்லுந் தரத்தன வல்ல. உலக நாட்டு மக்கள் இவ்வுண்மையை அனுபவத்தில் கண்டறிந்திருப்பர்.

